პროექტი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანება
           N-------------                                                                                                 ---------------2020წ
ახალი კორონავირუსის (COVID -19) გავრცელების შესამცირებლად კონტაქტირებულ პირთა იზოლაციაში (კარანტინი) მოთავსებისა და მათი მომსახურების უზრუნველყოფის მიზნით გასატარებელ ღონისძიებათა შესახებ

1. იზოლაციისათვის (კარანტინი) შესაფერისი დაწესებულების შერჩევისას გათვალისწინებულ იქნას შემდეგი კრიტერიუმები:
ა) შესაძლოა გამოყენებულ იქნას შესაბამისი მოცულობის სასტუმრო ან სამედიცინო დაწესებულება (თითოეული ადამიანის ცალკე ოთახში განთავსების შესაძლებლობით);
ბ) სტაციონარული სამედიცინო დაწესებულება ბოქსის, ნახევრადბოქსისა ან 
ბოქსირებული პალატების არსებობის შემთხვევაში.

2. კონტაქტირებულ პირთა/შესაძლო შემთხვევათა იზოლაციის მიზნით, ამ ბრძანების პირველი პუნქტის გათვალისწინებით, შერჩეულ იქნას შემდეგი დაწესებულებები (ექვემდებარება პერიოდულ განახლებას იზოლაციის საჭიროების მქონე პირთა რაოდენობის შესაბამისად):
ა) საჩხერის სამედიცინო ცენტრის მიმდებარე სასტუმრო კომპლექსი ,,მედი ჰაუსი"
ბ)შპს აბასთუმნის ფილტვის ცენტრი
გ) შპს ,,ვივამედი"
დ) ტუბერკულოზისა და ფილტვის დაავადებათა ცენტრის ბავშვთა განყოფილება

3. საკარანტინე დაწესებულებებში კონტაქტირებულ პირთა/შესაძლო შემთხვევათა განთავსებას/ტრანსპორტირებას უზრუნველყოფს სსიპ - საგანგებო სიტუაციების კოორდინაციისა და გადაუდებელი დახმარების ცენტრი;

4. ამ ბრძანების მეორე პუნქტით გათვალისწინებულმა დაწესებულებებმა უნდა უზრუნველყონ კარანტინში განთავსებულ პირთა მომსახურება ,,ახალი კორონავირუსის (COVID-19) გავრცელების პრევენციისა და მართვის უზრუნველყოფის მიზნით გასატარებელ ღონისძიებათა შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 21 თებერვლის N01-62/ო ბრძანებით დამტკიცებული შესაბამისი დანართებით გათვალისწინებული პირობების დაცვით;

5. კონტაქტირებულ პირთა იზოლაციის (კარანტინის) დაწესებულებების მიერ გაწეული მომსახურების ანაზღაურება განხორციელდეს ,,2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის N674 დადგენლებით დამტკიცებული ,,ახალი კორონავირუსული დაავადების COVID-19-ის მართვის“ სახელმწიფო პროგრამით განსაზღვრული პირობების შესაბამისად;

6. ბრძანების განხორციელებაზე კონტროლი დაევალოს მინისტრის მოადგილეს გ. წოწკოლაურს.

7. ბრძანება ძალაშია ხელმოწერისთანავე და ვრცელდება 21 თებერვლიდან წარმოშობილ ურთიერთობებზე.



მინისტრი                                                                                                                     ე. ტიკარაძე
